
Ritgerðin fjallar um textílmennt og sköpun. Um mikilvægi skapandi hugsunar allt frá því að 

barnið er á leikskólaaldri. Hvernig sú hugsun nýtist í textílnámi síðar meir og hvernig kennarar 

ná að tengja saman skapandi vinnu og hina verklegu þætti fagsins. Til þess að varpa ljósi á 

hugmyndir manna um sköpunarþáttinn kem á kenningar Malaguzzi, Piaget, Vygotsky, Dewey og 

Silvano Ariteti sem órjúfanlegs hluta verklegrar vinnu. Þessir fræðimenn eru að mörgu leiti 

sammála um margt og tengjast kenningar þeirra á einn eða annan hátt.                                                                                                                               

Þar á eftir skoða ég þær námskrár sem kennt hefur verið eftir síðustu áratugi og hvernig 

sköpunarþátturinn hefur komið inn í textílmenntina. Ég kem inná hlutverk kennara og 

kennsluaðferðir sem efla sköpunarþátt nemenda í sjálfstæðum vinnubrögðum.                           

Öll samfélagsleg þróun, menning og tíðarandi hefur áhrif á textílmenntina, ásamt mismunandi 

áherslum skólastjórnenda. Ég tók viðtal við reyndan kennara í faginu til þess að fá svör við 

nokkrum þeim spurningum sem vöknuðu við þessa vinnu.                                                     

Megin niðurstaða mín er að kennsla í textílmennt hefur breyst mikið síðustu áratugi. Áður fyrr 

voru einungis stúlkur í textílmennt og kennslan byggðist á gömlum hefðum. Í dag er kennslan 

opnari og fjölbreyttari þar sem sköpunargleði einstaklingsins fær að njóta sín samhliða því að 

læra hefðbundin vinnubrögð. Megináherslan ætti því að vera á skapandi hugsun og útkoman því 

ekki eina markmiðið heldur vinnuferlið skoðað í heild sinni. 


